КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
"Коми Республикаын гражданалы олан жырйысь да коммунальнӧй услугаясысь мынтысьӧм вылӧ субсидия сетӧм серти удж котыртӧм йылысь" Коми Республикаса Веськӧдлан котырлӧн 2015 во тӧвшӧр тӧлысь 26 лунся 12 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны "Коми Республикаын гражданалы олан жырйысь да коммунальнӧй услугаясысь мынтысьӧм вылӧ субсидия сетӧм серти удж котыртӧм йылысь" Коми Республикаса Веськӧдлан котырлӧн 2015 во тӧвшӧр тӧлысь 26 лунся 12 №-а шуӧмӧ татшӧм вежсьӧмъяс:
1) 4 пункт гижны тадзи:
"4. Организацияяс сетӧны шӧринъясӧ гражданалӧн оланін да коммунальнӧй услугаяс серти збыльвывса рӧскод йылысь тӧдмӧгъяс, а сідзжӧ субсидия сетӧм вылӧ мукӧд колана тӧдмӧг, та лыдын гражданалӧн кык да унджык тӧлысьысь олан жырйысь да коммунальнӧй услугаясысь мынтысьӧм серти уджйӧзлӧн эмлун (абутӧмлун) йылысь тӧдмӧгъяс, гражданаӧн олан жырйысь да коммунальнӧй услугаясысь мынтысьӧм серти уджйӧз вештӧм серти артмӧдчӧмлӧн эмлун да (либӧ) сійӧс олӧмӧ пӧртӧм йылысь тӧдмӧгъяс, мый кырымалӧма организацияяскӧд, кодъяс сетӧны олысьяслы олан жырйысь да коммунальнӧй услугаяс да (либӧ) збыльмӧдӧны оланін да коммунальнӧй услугаясысь   мынтысьӧмсӧ индӧм (водзӧ – организацияяс). 
Субсидия сетӧм вылӧ колана тӧдмӧгъяссӧ сетӧны олан жырйысь да коммунальнӧй услугаясысь мынтысьӧм вылӧ субсидия сетігӧн юӧрӧн йитчӧм йылысь сёрнитчӧмъяс подув вылын, кутшӧмъясӧс кырымалӧма шӧринъяс да организацияяс костын электроннӧя файлъясӧн, кутшӧмъяслысь форматсӧ да структурасӧ вынсьӧдӧ Коми Республикаса Веськӧдлан котыр.
Сэк, кор организацияяслӧн абуӧсь гражданалӧн оланін да коммунальнӧй услугаясысь мынтысьӧм серти збыльвывса рӧскод йылысь тӧдмӧгъясысь, гражданалӧн олан жырйысь да коммунальнӧй услугаясысь мынтысьӧм серти уджйӧз эмлун (абутӧмлун) йылысь тӧдмӧгъясыс, гражданаӧн олан жырйысь да коммунальнӧй услугаясысь мынтысьӧм серти уджйӧз вештӧм йылысь артмӧдчӧмлӧн эмлун да (либӧ) сійӧс олӧмӧ пӧртӧм йылысь тӧдмӧгъясыс индӧм тӧдмӧгъяссӧ урчитӧны гражданаӧн шӧринъясӧ сетан оланін да коммунальнӧй услугаясысь мынтысьӧм пыртӧм вылӧ мынтысян документъяс да справкаяс подув вылын, мый сетісны организацияяс, кӧні видзӧны индӧм тӧдмӧгъяссӧ.";
2) шуӧм дорӧ содтӧд киритны.
2. Тайӧ шуӧмыс вынсялӧ 2017 вося вӧльгым тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2017 вося йирым тӧлысь 17 лун

